
Nowe žiwjenje

W  mnohich krajach swĕta pysa ludowi wumĕłcy kožde lĕto w postnym času jutrowne 
jejka z ludowymi a tež z nabožnymi motiwami. Tele wumĕłsce debjene jejka bĕchu 
loni na wustajeńcy w Serbskim muzeju w Choćebuzu widźeć. Foto: Nowy Casnik

Wĕmy, zo Chrystus 
- z mortwych zbudźeny - 

wjace njewumrĕje; 
smjerć dale nad nim njeknježi.

(List na Romskich 6,9)

Do jutrow barbja so jejka. Nihdźe tak rjenje 
kaž pola nas we Łužicy. Wosebje pola tych 
jejkow, kotrež widźimy na wustajeńcach 
abo kotrež su dobyli myto, njemožemy so 
dodźiwać, kak drobne, kak dokładne a kak 
rjane wone su. Zo sej ludźo w nalĕću jejka 
darja, ma wšelake korjenje. Najbole praw- 
dźepodobne je, zo bĕchu jejka w prjedaw- 
šich časach znamjo płćdnosće a noweho 
žiwjenja. Wšitke žiwjenje wurosće z jeja. 
Nalĕto rozkćĕwa cyła stworba, kotrejež 
znamjo jejo je. Z pozdatnje morweje škor- 
pizny wulĕze nowe žiwjenje.

Hdyž přińdźe křesćanstwo do pohan- 
skich krajow, hdźež znajachu tajki nałožk, 
tak nasta problem. Kak ma so debjenje a 
darjenje jejkow posudźować? Dyrbi so tajki 
nałožk zakazać, dokelž njeznaje křesćan- 
stwo kult płćdnosće? Starozakonscy profe- 
ća bychu drje tak jednali. Woni su so kon- 
sekwentnje wot tehdyšeje nabožiny wot- 
mjezowali, kotraž pĕstowaše sylnje kulty 
płodnosće. Profeća prajachu, zo ma zemja 
swoju płćdnosć jenož wot Boha, nic ze 
sebje. Tajki rozsud bĕše tehdy trjeba, do- 
kelž dyrbješe Boži lud nawuknyć Boha jako 
swojeho Knjeza a žorło wšeho žiwjenja 
česćić a lubować.

Křesćanscy misionarojo su tolerantnje z 
jutrownymi jejemi wobchadźeli. Woni je 
njejsu zakazali, ale dachu jim nowy wu- 
znam, křesćanski: Kaž so wudypa ćipko z 
jejka, tak je  Jezus Chrystus ze zawrjeneho 
rowa do noweho žiwjenja stupił. Jutrowne 
jejo bĕše z tutym wukładowanjom swćj 
pohanski charakterzhubiło, přetož bu sym- 
bol za zrowastawanje Chrystusa a znamjo 
za jeho nowe žiwjenje. Teologojo su samo 
hišće kročel dale šli a prajili, zo je cyła 
wotućaca přiroda znamjo za zrowastawa- 
nje Jezusa Chrysta. Hdyž na tajke wašnje

na stworbu zhladujemy, tak mamy jenož 
sćĕhowace wobkedźbować: Stwćrba wo- 
tuća k nowemu žiwjenju po zakonjach, kiž 
su w njej samej zapołožene. Cipko so wu- 
wiwa ze žiweje materije. Pola stanjenja Je- 
zusa z rowa bĕše to hinak. To bĕše Boži dźiw, 
kotryž přesahuje zakonje přirody. Dźiw, kižje 
so jutry stał, njeda so wĕdomostnje wujas- 
nić. Tu je naša wĕra prašana, naša dowĕra 
do Boha, kiž je sylniši hač smjerć.

Ju try  přinjesu nowu dimensiju do naše- 
ho žiwjenja, dimensiju nadzemskeho, wĕč- 
neho žiwjenja. Tole zdawa so modernemu 
čłowjekej njemožne być. Ale tola trjebamy 
nadźiju na to, štož je nad nami, štož je před 
nami. Trjebamy nadźiju, zo njeje ze smjerću 
wšitko ke koncej, zo njezhubi so naše žiwje- 
nje w kničomnosći a bjezzmyslnosći. Trje- 
bamy nadźiju na dopjelnjenje našich ža- 
dosćow a přećow, našich sonow a našich 
myslow. Jezus Chrystus je wotewrĕł dimen- 
siju wĕčnosće.

Nalĕto wotuća stworba k nowemu ži- 
wjenju. W  stworbje mamy přirunanje za 
to, štož je Boh zdokonjał. Ju try  wotuća 
Jezus Chrystus k nowemu žiwjenju. Wĕč- 
nosć so pokazuje w času. A tež naše žiwje- 
nje ma wjesć do noweho, do trajneho ži- 
wjenja. Njech nas jutrowne jeja dopomi- 
naja na Bože dobyće nad smjerću.

Jan Malink

Ach, duša, pozbĕhń woči 
a teho wohladaj, 

kiž dźens so z rowa wroći, 
a jem u chwalbu praj.

Twoj Zbožnik z rowa dźe, 
tež tebje zbudźić chce, 

zo pońdźeš k njebjesam, 
joh  ’ budźeš widźeć tam.

Paul Gerhardt, Spĕtrarske 119,1

Hdyž bĕ Jezus tehdy w Jerusalemje wumrĕł, bĕchu jeho přećeljo a wučomnicyjara zrudni. Tři dny po jeho smjerći 
pak je so nĕšto jonkrćtne stało: Jezusowy row bĕ prozdny. Praješe so, zo bĕ won z 

mortwych stanył.
Pućujo z Jerusalem a do wsy Emaus staj so dwaj z jeho wučomnikow wo 

tym wšĕm rozmołwjałoj. Hač bĕ to woprawdźe možno, zo je Jezus z rowa 
stanył? Hač je wćn woprawdźe Boži syn a Zbožnik swĕta? Naraz zetkaštaj 
po puću cuzeho. Po hodźinomaj čiłeje rozmołwy docpĕchu Emaus. Při

wječeri spoznaštaj, zo bĕ cuzy sobupu-oo® ćowar Jezus sam. W jesele chwa- 
taštaj nablaku wroćo do Jeru- 
salema, zo byštaj wšĕm powĕ- 
dałoj, zo je Jezus woprawdźe z

O mortwych stanył a žiwy. (Lk 
24,13-35)

wjcscni.c ou iii^u M aš lošt, tuton puć sobu
na jutry. Snano )  hić? Štć budźe jako prĕni

wam naša z dobrej powĕsću wroćo
jutrowna hra wJerusalem je?

zbywacy čas trochu V  y
přikrćtši. Trjebače kćstku a oBeata Richterowa

za kćždeho sobuhrajerja hrajnu figuru.

Što staj mužej w Emausu 
spoznałoj a chcetaj 
tamnym wučomnikam 
wjerusalemje powĕdać? 
Praj jednu možnu sadu!

Jutrowna hra

oo#®o E M A U S —

Spodźiwne lopjeno Serbski nabožny tydžeń
Přeprošenje za serbske dźĕći

Wot pondźele, 24. julija, do pjatka, 28. julija, (prĕni tydźeń lĕtnich prozdninow) 
pojĕdźemy do Wukrančic, hdźeź budźemy přebywać we wosadnym domje starolu- 
therskeje wosady.
Wobdźĕlenje płaći 45 eurow za prĕnje dźĕćo a 30 eurow za dalše dźĕći. 
Informacije a přizjewjenje pola Serbskeho superintendenta Jana Malinka, 02625 
Budyšin, Serbski kĕrchow 1, tel. 0 35 91 / 4 22 01.

Kćnc februara je so we wšelakich serbskich 
wsach rozdźĕliłołopjeno, na kotrehož prĕd- 
njej stronje steji „Citanska proba z naj- 
zajimawšeje a najwažnišeje knihi teho swĕ- 
ta ... Leseprobe aus dem interessantesten 
und wichtigsten Buch dieser Welt ...". Na 
druhej a třećej stronjeje wotćišćany wurĕzk 
zesćenja swjatehoJana wserbskej a nĕmskej 
rĕči. Na zadnjej stronje steji namołwa, so 
z prašenjemi a prostwami wo biblije abo dalše 
spisy wobroćić na wudawaćelske towar- 
stwo, kotrež so mjenuje „Christlicher Schrif- 
tenmissionsdienst Riftbrucke". Towarstwo 
ma dźewjeć čłonow; jeho předsyda je Peter 
Lipekze Stenna. Łopjeno je konsekwentnje

dwurĕčne, serbski dźĕl je posłowny přełožk 
nĕmskeho teksta. Bibliski tekst njeje wzaty 
z ewangelskeje biblije ani z katolskeje, ale 
je nowy přełožk po Lutherowej nĕmskej 
bibliji. Znajemy podobne pospyty, Serbam 
prawu wĕru přinjesć, hižo z 19. lĕtstotka, 
hdyž wšelake skupiny a towarstwa trak- 
taty za nich wudawachu. Nĕtko mamy 
tajki pospyt z 21. lĕtstotka. Serbski dźĕl 
łopjena z Riflbrucke mjerwi so z prawo- 
pisnymi, gramatiskimi a stilistiskimi zmyl- 
kami. Na přikład přełoži so nĕmske „un- 
verkauflich" ze słowom „njezapłaćomne". 
Zdźĕla je so tež bibliski tekst přez njeleposć 
přełožowarja kazył. Je  pytnyć, zo so nje- 
wuznaje w nabožnej terminologiji, a tuž sło- 
wa wopak pisa a wopak wužiwa.

Japoštoł Paw ołje  wo wĕstych ludźoch 
pisał, „zo maja zasadźenje za Boha, ale z 
njerozumom" (Rom 10,2). A tak drje je tež 
tu: Procowanje wo rozšĕrjenje ewangelija 
je dobre, runje tak kaž prćca wo našu 
maćeršćinu, tola lĕpje hač nocne rozdźĕle- 
njełopjenowje prawe nawuknjenje rĕče a 
zhromadne skutkowanje Bohu k česći a 
Serbam k spomćženju. Jan Malink

Serbskibus 2006
Lĕtuši Serbski bus pojĕdźe njedielu, 
11. junija 2006, do Drježdźan. Wotjĕdźe- 
my, da-li Boh, rano we 8.00 hodź. w Bu- 
dyšinje na znatym mĕstnje polaawtoweho 
domu Flack. Po awtodroze pojĕdźemy 
do Drježdźan-Klotzsche. Serbske kem- 
še, na kotrež tež Drježdźanskich Serbow 
wutrobnje přeprošujemy, zmĕjemy w
9.00 hodź. w starej wobnowjenej cyrkwi 
Altklotzsche. Po kemšach wobhladamy 
sebi lĕtanišćo z modlernju a po wobje- 
dźe znowa natwarjenu cyrkej Našeje knje- 
nje. Kofej a bjesadu zmĕjemy we wosad- 
nym domje synagogi. Z wjedźenjom přez 
synagogu a z rozprawu wo nĕtčišim ži- 
dowskim žiwjenju so wulĕt zakonči. Wo- 
koło 18 hodź. wroćimy so do Budyšina.

Přeprošujemy Was wutrobnje na naš 
zhromadny wulĕt. Za dorosćeneho płaći 
jĕzba 20 eurow, za dźĕćo 10 eurow. 
Přizjewić možeće so pola předsydy SET 
Mĕrćina Wirtha w Budyšinje (tel. 
0 35 91 / 60 53 71).

najzajimawšeje a

K  75. posmjertninam Mateja Urbana
Matej Urban narodźi so dnja 13. 7. 1846 
do skromnych pomĕrow žiwnosćerskeje 
swojby wTurjom pola Klĕtnoho. Sĕsćdnjow 
po narodźe bu wot Jan a  Kiliana, kiž bĕ 
tehdy hišće farar w Kotecach a připćdla 
starolutherskich wokoło Wukrančic a Klĕt- 
noho zastaraše, wukřćeny. Turjanscy staro- 
lutherscy sćelechu swoje dźĕći do priwat- 
neje wosadneje šule we Wukrančicach a 
tak mĕjachu so tež Matej, jeho bratr a tři 
sotry na wosom kilometrow daloki šulski 
puć do Wukrančic mĕsto do susodneje 
Dołheje Boršće podać. Kaž bjezmała wša 
wjesna dźĕćina mćžeše młody Matej lĕdma 
što nĕmsce rĕčeć, štož so hakle zmĕni, jako 
ztřinaće lĕtami do paćerskeje wučby zastu- 
pi. Jan  Kilian bĕše 1854 do Texasa wupu- 
ćował a jeho naslĕdnik, rodźeny Nĕmc, 
bĕše drje serbšćinu nawuknył, ale prćco- 
waše so dźĕći nĕmčinu nawučić. Při tym 
wuznamjeni so Matej jako rĕčnje a du- 
chownje nadarjeny holčec a bu po konfir- 
maciji do wosebiteje wučby na Wukran- 
čanskej farje přiwzaty. Wottam dosta so ze 
šĕsnaće lĕtami na gymnazij w Zhorjelcu, 
hdźež bu wosebje w klasiskimaj rĕčomaj 
rozwučeny, a po maturiće poda so z 22 
lĕtami na studij teologije do Halle, Lipska a 
Wrocławja.Ztym wotewri so Matejej Urbanej 
jako jeničkemu z jeho swojby puć k wyšemu 
kubłanju a nahladnemu zastojnstwu.

Zakćnčiwši studij w lĕće 1872 skutko- 
waše Urban wĕsty čas jako pomocny prĕdar 
we Wukrančicach a pozdźišo w šleskim Šwjer- 
čowje, doniž njebu 1875 za duchowneho 
w domjacej Wukrančanskej wosadźe po- 
wołany. Na wšĕ 27 lĕt hač k wumĕnkej Urban 
tute wobšĕrne zastojnstwo wukonješe, ko- 
trež bĕše mjez druhim ze sprćcniwym drć- 
howanjom po wjeskach Klĕtnjanskeje fi- 
lialneje wosady zwjazane. Kaž dćsta so 
Urbanej nĕhdy na Wukrančanskej farje 
prĕnja trĕbna wučba, tak přihotowaše won 
nĕtko w Klĕtnjanskich paćerskich hodźi- 
nach Mateja Handrika z Jamnoho, pozdźi- 
šeho Slepjanskeho fararja, na jeho dalši 
puć kubłanja. Urbanowa nadźija, zo by so 
Handrikjonu s ta łz jeh o  naslĕdnikom, so 
njedopjelni, tak zo wosta Urban nimo Kilia- 
na jenički maćernorĕčny serbski duchow- 
ny w stawiznach Wukrančanskeje wosady. 
Zčasam i zastupowaše Urban tež mĕstno 
pomocneho wučerja we Wukrančanskej 
šuli, zo bychu dźĕći znajmjeńša jednu ho- 
dźinu wob tydźeń trošku serbsce čitać na- 
wuknyli.

Prĕnje dźesać lĕt zastojnstwa Urbanej 
jeho sotra Hana hospozowaše, doniž so 
won 1885 z Korlinu Liebec, pochadźacej 
z Drježdźanskeho byrgarstwa, njewoženi. 
Mandźelskimaj narodźištaj so w bĕhu dwe- 
ju lĕt synaj, tola hižo 1892 młoda mać 
nahle zemrĕ. Styri lĕta na to so wudowc 
znowa z tehorunja zwudowjenej Linu Schnei- 
derowej z Grimmy woženi. Wobchadna rĕč

Farar Matej Urban Foto: priwatne

w Urbanec swojbje bĕše nĕmčina, tak zo 
synaj serbšćinu njenawuknyštaj. W ot lĕta 
1900 ćerpješe Urban na přibĕracu hłu- 
chosć. Ktem u přidružichu so rozestajenja 
z cyrkwinskej wyšnosću, nĕmskimi wuče- 
rjemi a jich přiwisnikami we wosadźe, tak 
zo so Urban lĕta 1903 na dočasny wu- 
mĕnk poda a so najprjedy do Budyšina, 
pozdźišo, 1910, do Chrćstawy pola Šĕra- 
chowa přesydli.

Z  wumĕnkom započa so za Urbana no- 
wy a płćdny žiwjenski wotrĕzk, wotrĕzk 
skutkowanja jako kĕrlušer, přełožowar a 
spisaćel basnjow. Na połtřeća lĕtdźesatka 
sta so z jednym z prĕnich dodawarjow 
kĕrlušow kaž tež nabožnych, wotčinskich 
a składnostnych basnjow do Pomhaj Boh 
a druhich časopisow. Při tym da so Urban 
wosebje wot basnistwa Jan a  Kiliana wo- 
dźić a wot jeho hrona „Serbjo, zachowajće 
swĕru swojich wćtcow rĕč a wĕru". W  prĕ- 
nich lĕtach wumĕnka wozjewi Urban cyły 
rjad basniskich zbĕrkow, w kotrychž zwu- 
raznja so jeho přichilnosć k antikskim a 
klasiskim formam basnistwa. Nimo heksa- 
metrow, distichow a sonetow zwaži so Urban 
tež na komplikowaniše formy kaž alkaiske 
a sapphiske hrona. Tute mnohostronske 
basniske pospyty njejsu wšitke jenak hład- 
ce radźene a storčichu zdźĕla na polemisku 
kritiku M ichała Nawki a Jakuba Barta- 
Cišinskeho.

Njedźiwajcy teho zamĕri so Urban z nĕ- 
što wjac hač 60 lĕtami na zeserbšćenje 
cyłeje Homeroweje lliady a Odyseje w hek- 
sametriskich wjeršach. Jako bĕ přełožk po 
dźewjeć lĕtach dźĕła dokončeny, postara 
so Urban z pomocu swojeju dołholĕtneju 
poradźowarjow a přećelow Oty W ićaza a 
Arnošta Muki wo pjenjezy za ćišć wot pri- 
watnych darićelow; mjez nimi bĕchu Bjar- 
nat Krawc, prezident Čĕskosłowakskeje Ma- 
saryk, ewangelscy a katolscy serbscy du- 
chowni kaž tež žiwnosćerjo a kublerjo z Wu- 
krančic, Turjoho a Košle. Za swćj přeło-

žerski skutk sta so Urban 1921 z čestnym 
sobustawom M aćicy Serbskeje. W  dalšich 
lĕtach wĕnowaše so předewšĕm kĕrlušer- 
stwu a wuda w lĕće 1930 zbĕrku „Duchow- 
ny ludowy spĕw". Bĕše tež na wudźĕłanju 
nowych serbskich spĕwarskich z lĕta 1930 
wobdźĕleny, ale bĕ sobudźĕło dočasnje 
złožił, dokelž dońdźe k rozestajenjam z wu- 
dawaćelskej komisiju pod předsydstwom 
Gustawa Mjerwy. Urban bĕše w přibĕracej 
mĕrje muž swojeje wole a swojich waš- 
ničkow, kotrež njenadeńdźechu wšudźe 
zrozumjenja.

Při wšej literarnej činitosći njezhubi Ur- 
ban zwisk z Turjanskej domiznu. Sćĕhowa- 
še žiwjenje Wukrančanskeje wosady a ru- 
dźeše so nad pozhubjowacej so serbšćinu 
w njej. Cas žiwjenja wosta tež wusce zwja- 
zany ze swojimi sotrami. Kaž bĕchu wone 
swojemu bratrej w nuzy wojnskich lĕt žiwi- 
dła zTurjoho słali, tak podpĕraše won nĕt- 
ko na mnohe wašnje jemu zbywacej sotře, 
kotrejž so na chuduškim wumĕnku we Wo- 
sporku ze wšelkej chorosću bĕdźić mĕještej. 
Jako Urban dnja 4. 4. 1931 z nimale 85 
lĕtami w Chrostawje zemrĕ, so jemu spjel- 
ni, čehož bĕ so w mnohich swojich bas- 
njach nadźał:

Mojej duši pić po Bozy 
Chce so, hdy tam poćahnu 
Swobodny po mĕrnej drozy 
Z njepokoja - k pokoju?! -

Woči zbĕham, Knježe, k tebi;
Dom  sej duša požada;
Kurjatko wzmi chude k sebi,
Jezu, fĕršta žiwjenja! -

Hladatej mi woči zrudnej 
Casto dosć do ropota;
Njedaj duši wjaznyć błudnej 
So, moj Knježe, do hrĕcha!

Stajnje njech sej žada tebje,
Kiž sy jejne hrodźišćo,
Zo by wuchowała sebje 
K tebi, hdyž strach zbĕha so.

Na wutrobje chcu će nosyć,
Luby Jezu, wobstajnje,
Dowĕrnje kaž dźĕćo prosyć:
Knježe, kryj a wjedź ty mje!

Teho puća zbožowneho 
Njedaj nihdy zmylić mi;
Dowjedź jonu wjesełeho 
Mje dom k wĕčnej radosći!

Knjeza miłeho je hnada 
Hrĕšnikej mi skićena;
Duša wobhnadźena žada 
K njemu dom sej do njebja! -

Baseń „O k u li“ na psalm 25,15 
po błosu „Wojuj prawje, bdyž ta hnada“ 

ze zbĕrki „Swĕtleška“, Budyšin 1906

Marko Malink

Fararjeju Herbertu Nowaku k 90. narodnemu dnju

Jubilar farař Herbert Nowak ze swojim synom Matom, awtorom našogo pśinoska

Žadnyjnbilej swjeći dnja 23. aptyla 
fararna wumĕnku Herbert Nowak 
w Drjowku. Won słuša do teje serbskeje 
generacije, kižjedo wojny studowała -  
kelko z n ich je  drje h išće žiwych 1 Wšitke 

dobre tradicije Delnjeje tužicy bĕža 
w nim hromadźe. W  naslĕdnistwje Bo- 
gumiła Šwjele clicyše won po skončenju 
wojny skutkowaćjako serbski fa ra r za 

serbski lud, tola tojemu popřate njebĕ- 
še. Wjesne mjeno Pjeć Dubow njeby 

nichto wSerbach znał, hdyž njeby to 
mĕstno jeho eksila było. Njehladajo na 
to skutkowaše na literamym polu za 

serbski lud a bĕše prĕnja awtorita za 
delnjoserbsku rĕća pismowstwo. Pra- 
widłownje wopytowaše naše cyrkwin- 
ske dny. 1 dźĕćimi je  konsekwentnje 
serbsce rĕcał, tak zo wosta swojba serb- 
ska haĕdo dźensnišeho. Wpomjatku 
mamyjeho realistiski wid na žiwjenje 
a jelto swojorazny humor. Dźakowni 
smyzajeho knihi a za mnohe nastaw- 
ki, wozjewjene tež w Pomhaj Boh. Za 
jeho narodne skutkowanje spožčisoje- 
mu najwyše serbske wuznamjenjenje, 
myto Ćišinskeho.

Herbert Nowakje bjezmała wšitkich 
swojich rowjenkow přežiwił. To je  Boža 
hnada -  a drtdidy tež brĕmjo. Njech hna- 
dnyasmilny Boh pomha njesćwšitke 

wobćežnosće. Njech won jubilarej wu- 
swĕtli žiwjenski puć ze swojim ju trow - 
nym swĕtłom. Njech Boh wswojim ča- 
su mytuje wšitke zasadźenje faraija  
Nowaka za cyrkej a za naš lud.

Tole přeje bratr w zastojnstwje a

Młogi buźo zdychowaś: Źewjeśźaset lĕt, 
mćj Bog, to jo  bejna licba! Njekśĕł jubilar 
recept pśeraźiś, kak se to dojśpijo? Nan by 
zawĕsće nĕco gronił kaž: nic kuriś, nic ka- 
feja a alkohola ...

Sam jo won kurił, głažack wina hyšći 
źinsa pijo, ale z pšaweju mĕru. Snaź jo 
potajmstwo we zmĕrnosći? W ĕrno jo teke, 
až tak dłujko, ako mćgu se dopomnjeś, 
nan skjaržy chćrowatosći dla. Togodla jo 
stawnje źiwał na strowosć a nam źiśam 
wotpowĕdnje „prjatkował". Naroźony srjejź 
bĕdy prĕdneje wojny jo ako wojak pśetrał 
cełu drugu wojnu a popajź, ale ako jo šeł 
do renty, tšochu do pśedwiźonego starstwa 
wĕsće strowotnych zawin dla, jo mĕł pśisa- 
mem wšykne swoje zuby. Kaž jo mĕ nĕko- 
tare raze wulicował, jo pla wojakow dla 
pćbrachowanja witaminow dosć kamera- 
dow tšuło zuby. Tak jo pćn paleńc abo 
cigarety wumĕnił za nĕco strowšego z wi- 
taminami, kcom užjow ćn  licyłteke wino. 
Docełego ma naš nan swćje principije pla 
jĕze, dosć sadu musy byś, mało soli, mało 
tucnego, lubjej warjone nježli pjacone a wo- 
sebnje žeden kafej. Po nanowem jo dalšny 
słup strowoty šport, w jogo paźe nejlubjej

plĕś a chćjźiś, do źinsajšnego gćtujo wšed- 
nje zajtšnu gymnastiku. Gaž pon hyšći ce- 
sćiš słyńco a fryšny powĕtš, se pćraš spat 
wokoło wosymich ned po „Tagesschau", 
jo, pon sy na nejlĕpšej droze, teke raz 
źewjeśźasety narodny źeń swĕśiś!

M y dalocke gwĕzdy charakterizĕrujomy 
pśez spektralne linije jich swĕtła. Zazdaśim 
ma cłowjecne žywjenje teke nĕkotare take 
głowne cery. Pla nana by k nim licył sta- 
rosć wo strowotu, primat wšomu serbske- 
mu a kśesćijański pćglĕd na swĕt. W ć  
prĕdnej jo było grono, daś buźo hyšći wć 
drugima!

Swoju prĕdnu faru jo dostał naš nan w 
Pĕśich Dubach blisko Odry. Taki farař ma 
wšakorake mćžnosći, namakaś swoj wć- 
sebny nadawk, mimo zakopowanjow a 
bibliskich goźin. Młogi se chyśi na muziku 
abo chopijo twariś, mamy wjelikich prjat- 
karjow, tež basnikarjow a spisowaśelow 
mjazy fararjami. Pla našogojubilara jo było 
srjejźišćo wot zachopjeńka jasne: naša dol- 
noserbska rĕc. Nĕnto jo ta rĕc w nimskej 
wokolinje kaž cuśiwa a wobgrozona rost- 
linka. Tak jo nan wopytał, nas źiśi nĕkak 
wobzwarnowaś a izolĕrowaś a jo napšaw- 
du wrota do dworu zamkał, což Kito Lorenc 
we swojej „Wendische Schiffahrt" wužywa, 
ga Rymzak podobnje jadna ze swćjimi še- 
sćimi źowkami. Ale z takimi defensiwnymi 
srĕdnosćami daloko njepśiźoš, rĕc musyš 
pśedewšym nałožowaś. Tak z nami nikula 
njejo nimski powĕdał, wšojadno, lĕcjo był 
nĕchten drugi podla abo nic. Pon jo nam 
serbski cytał, tak som słyšał ako golcyk 
„Robinsona", „Ziwu Baru", „Kopu snopow", 
„U lenšpigla" a druge. Po cytanju jo było 
rachnowanje, ga smy musali tež wobknĕ- 
žyś serbsku aritmetiku. Sam som ze swo- 
jima gćleśoma pćdobnje gćtowała zasad- 
nje serbski powĕdał. Kuždy źeń wćtpołdnja 
cytaś, gaž pśichadaš akle pĕśich ze źĕła,jo 
pśeśĕžko, tak som wšednje bajku wuli- 
cował, gaž stej byłej juž w postoli. Dokulaž 
su byli serbske žrĕdła dosć spĕšnje wupo- 
cerane, lĕcrownož źiśi lubuju wospjeto- ==>

w duchu Jan Malink

W  lĕśe 1997 pośći bramborski ministarski prezident Manfred Stoipe (drugi wotlĕwa) 
fararjeju Herbertu Nowaku myto Ćišinskeho. Fośe: priwatnej

Jurij Buder w Krakecach 80 let■=> wanja, som pćn pśecej pjerwjej sam 
cytał bajku w kotarejžkuli rĕcy a ju jima 
pon serbski wulicował.

Nan jo kśĕł zadoraś nadmocnemu nim- 
skemu wliwu, wšyknomu słowjańskemu pak 
su byli źurja našyroko wćtcynjone! Tak som 
był teke, kaž juž staršej sotše a bratša, 
pćsłany na prozniny do Radworja ku knĕ- 
zoju fararjeju Jozefu Nowaku, kćtaregož 
pak som se tšochu bćjał. Togodla som se 
lubjej źaržał pśijazneje sotšy Hany, jogo 
gćspoze. Raz jo mĕ pćn knĕz farař we 
gumnje se chachajucy wutrajnje wobbry- 
zgałz wćdu, což se mĕ zewšym njejozdało 
smĕšne, až mĕjach pćn pśichodny źeń 
zymnicu. Wjele teje za mnjo źiwneje gćrno- 
serbšćiny ga njejsom sebje tencas wćt- 
słuchał. Nan jo mĕ teke sobu wzeł na jĕzdy 
do Gćrneje Łužyce, aby se „nasrĕbał serb- 
skego ducha". Dopomnjejom se woglĕdow 
pla dr. Mĕtška, Mĕrćina Nowaka abo su- 
perintendenta W irtha. Tekejĕzby z nanom 
do Českeje a Pćlskeje njejsu byli dowol, ale 
źĕljogo koncepta kubłanja wsłowjańskem 
duchu.

Dalšna głowna cera nanowego žywje- 
nja jo kśesćijański duch.Togo nas źiśi njejo 
trjebał teliko wucyś, jogo jo taki farski dom 
južo sam połny. Nanejmjenjej na tom polu 
su fararske źiśi „insidery". Tak z pśijaśelom 
njejsmej kšajźu kuriłej niźi za brožnju, ale 
pćd zwćnami na tormje Pĕśdubojskeje 
cerkwje, dokulaž bĕch w cerkwi kaž doma. 
Pćzdźej smej samo raz pśenocowałej 
w cerkwi, wć comž jo se pćn we jsy hyšći 
dłujko powĕdało. Ale wĕsće, kśesćijańske 
žywjenje w Pĕśich Dubach jo było nimske. 
W  tej rĕcy mćgu z głowy nejžwĕc znate 
kjarliže, serbski jano nĕkotare gćdowne, 
dokulaž smy musali źiśi pśed gćdownym 
bomcykom serbsku štucku groniś. Dalej jo 
nan nas wucyła pominał, serbski se pomćdliś: 

„Knĕz Jezus jo naš pastyř, 
wćn paso wšyknych źiśi, 
wćn paso teke našog' Matka 
a woplĕwa jog' wšuźi, 
hamjeń."

K tomu jo mĕ rozkładł, až Bog Knĕz serb- 
šćinu lubjej (wu)słyšy a lĕpjej rozmĕjo ... 
Ale take bramborska cerkwina wušnosć 
tencas hyšći njejo wĕźeła. Ako jo raz nimski 
superintendent pśišeł, smy rowno zasej raz 
byli bźez miliny. W  snadnem swĕtle swĕcki jo 
mama pśinjasła talař z tykańcom. Gosćoju 
pak njejo pšawje słoźeło, pśigranjanje, hyšći 
jaden kusk probĕrowaś, njejo pomagało. 
Ako bĕšo pšec, jo pć chylce zasej milina była 
a smy naraz wšomu rozmĕli: Na tykańcu jo 
se mjerwiło z mrojami! Dłujko smy se smjali. 
Pćzdźej myslach: Pšawjejomu, cogodla njej- 
su nana do Serbow pušćili?

Daś Bog Knĕz teke našogo jubilara 
woplĕwa wšuźi a jomu wobraźijo hyšći 
žognowane dny!
Cbtož co wĕcej ze žywjenja Herberta Nowaka zgo- 
niš, daš cytajogo kniglicki „Moje pocynki a njepo- 
cynki", LN D  1991.

Mato Nowak

Dnja 10. apryla swjeći w rćdnych Krake- 
cach Jurij Buderswoje 80. narodniny. Na- 
rodźił je so 1926 do jednoreje serbskeje 
skałarskeje swćjby. Do šule chodźeše do 
Poršic, mjezdruhim ke kantorej Richardej 
Iseltej. W o nim je nam před nĕšto časom 
rjane dopomnjenki w Pomhaj Bćh wozje- 
wił, runje tak kaž wo poslednim serbskim 
Poršiskim fararju Kurće Handriku, kiž je 
jeho konfirmĕrował. Po wuchodźenju šule 
nawuknyJurij Buder powołanje mulerja a 
započa po tym w Drježdźanach twarstwo 
studować. W ćjna wukubłanje přetorhny, 
hakle po wćjnje mćžeše studij w Praze do- 
kćnčić a potom jako inženjer pola Budy- 
skeho twarskehozawoda BM Kdźĕłać.

W ot lĕta 1945 je jubilar woženjeny 
z Elzu rodź. Strauchec, Serbowku z Krakec, 
z kotrejž so z dźĕćacych lĕt znaje. Po wćjnje 
słušeštaj mandźelskaj ke krutemu zdćnkej 
aktiwneje serbskeje młodźiny w Krakecach. 
Syn Jan  a dźowka Hanka so jimaj naro- 
dźištaj, kotrajž - štož tehdy w našich ewan- 
gelskich wsach hižo njebĕ samozrozum- 
liwe - wotrosćeštaj ze serbskej maćeršćinu. 
Dźensa słuša do swćjby pjeć wnučkow a 
sydom prawnučkow. Hromadźe ze swćjbu 
dźowki bydlitaj Buderjec mandźelskaj 
w Krakecach na swojej rjanej ležownosći 
na južnej kromje wsy. Loni w aprylu smĕ- 
dźeštaj pomĕrnje strowaj woswjećić swćj 
dejmantny kwas z dwurĕčnej nutrnosću 
w Poršiskej cyrkwi.

Wosebje jako wumĕnkar wĕnowaše so 
Jurij Buderserbskemu pisanju. Z  jeho pjera 
mamy knižku za dźĕći a dalšu dokumenta- 
risku wo jeho rćdnej wsy. Tćjšto nastaw- 
kow je w bĕhu lĕt wozjewił w serbskej 
nowinje, protyce a w Pomhaj Bćh. Jeho 
přinoški wuznamjenjeja so z dobrej ludo- 
wej rĕču. Tež wobsah sej mnozy čitarjo

Nadobnje wusahuje Bukečan cyrkwina 
wĕža ze swojim barokowym dwojokuloj- 
tym wjerškom z podčornobćskeje krajiny. 
Jeje zwony su tež daloko po krajinje słyšeć, 
jelizo wjedro temu polĕkuje. Nĕtk pak žada 
sebi staw zwonow a zwćnicy w blišim času 
přemĕnjenja. Zwisuje to z wotmĕnjatymi 
stawiznami Bukečan zwonjenja.

Tak zhubi wosada wšitke tři 1830 kupje- 
ne zwony w lĕće 1916 za wojerske zamĕry. 
Z w lĕće 1919 nowokupjenych mjedźanych 
zwonow zawosta w Druhej swĕtowej wćj- 
nje jenož srĕni jako jenički. W osada zamć 
w lĕće 1960 zwonjenje z dwĕmaj woclowy- 
maj zwonomaj zaso wudospołnić. Woclo- 
we zwony pak jenož wobmjezowany čas 
słuža a tež z wocla twarjeny zwonowy pod- 
stawk pokazuje prĕnje brachi. Tuž so wo- 
sada rozsudźi nowy, zaso z drjewa zhoto- 
wjeny zwonowy podstawk zatwarić a při

chwala, wšako rozprawja Jurij Buderzwjet- 
ša wo zajimawych podawkach, znatych 
wosobinach a nĕhdyšich pomĕrach w na- 
šich serbskich wsach. Hakle lĕtsa w janua- 
ru smy mćhli w našim časopisu čitać jeho 
dopomnjenki na brašku Richarda Hajnu 
ze Sploska. Jeho přinoški ludźo jenož rady 
nječitaja, wone su tež wažny dokument 
zašłeje serbskosće našich wsow a wosa- 
dow.

Přejemy Jurjej Buderjej wjele zboža k ju- 
bilejnym narodninam, kmańšu strowotu a 
zo bychmy so z nim, kiž je swĕrny kemšer 
na serbskich Božich słužbach w Poršicach, 
da-li Bćh, hišće husto wot Božeho słowa 
w itać mćhli. T.M.

tym woclowej zwonaj na nowej mjedźanej 
zamĕnić. Trochuje so, zo zmĕje wosada za 
to nĕkak 80 000 eurow zwjesć.

Po dobrej Bukečan tradiciji Serbja wĕzo 
chcedźa, zo byštej nowej zwonaj tež ze 
serbskim hronom debjenej byłoj. K pod- 
pĕrje projekta, ale wosebje k narunanju 
přidatnych wudawkow za serbskej napis- 
mje je so w poslednich njedźelach mjez 
Bukečan Serbami składowanje pjenjez za- 
počało. Wobsteji woprawnjena nadźija, zo 
budu Serbja težtutćn razza potrjebu cyrk- 
wje wosebje bohaće darować. Dalše dary 
na dobro tuteho projekta su witane. Buke- 
čanska wosada ma konto pola Volksbank 
Bautzen (BLZ 855 900 00, kontowe čo. 31 
23 58 04). Šćedriwi darićeljo njech njeza- 
budu na přepokazance naspomnić „Zwo- 
ny, serbske napismo".

Arnd Zoba

Nowej zwonaj za Bukecy

Jubilar Jurij Buder z Krakec Foto: priw.

Serbske popoldnje w SlepomZ předsydstwa SET
Dnja 6. mĕrca wuradźowaše předsydstwo 
Serbskeho ewangelskeho towarstwa w Serb- 
skim domje w Budyšinje. Předewšĕm diĕše 
wo lĕtuši serbski cyrkwinski dźeń na prĕnjej 
njedźeli julija w Hodźiju. Za sobotniše za- 
rjadowanje cyrkwinskeho dnja staj so při- 
zjewiłoj sakski krajny biskop dr. Bohl a re- 
gionalny biskop dr. PietzzeZhorjelca. Dale 
so přihotuje pomnikza Hodźijskeho fararja 
W jacław a Warichiusa, kiž bĕ w lĕće 1595 
přełožił a wudał Lutherowy katechizm, štož 
je prĕnja ćišćana hornjoserbska kniha. Sup. 
Malink planuje nabožny tydźeń za serbske 
dźĕći a přijimuje přizjewjenja. Nabožny 
tydźeń budźe wot 24. do 28. julija 2006 
we Wukrančicach. Mĕrćin Wirth

Nowy předsyda 
towarstwa wPraze

Na swojej lĕtušej hłownej zhromadźiznje, 
kiž wotmĕ so sobotu, 25. februara, wuzwoli 
sej towaršnosć přećelow Serbow w Praze 
knjeza Hanuša Hartela za noweho předsy- 
du. W  minjenych lĕtach skutkowaše wćn 
hižo jako mĕstopředsyda nĕhdźe 140 čło- 
now ličaceho towarstwa. Knjez Hdrtel je 
čĕsko-serbskeho pochada a z powołanja 
architekt. Ze swojej swojbu słuša k aktiw- 
nym sobustawam ewangelskeje wosady w 
Praze-Dejvicach. Wospjet hižo wobdźĕli so 
na serbskich cyrkwinskich dnjach we Łu- 
žicy, loni je sobu organizowałzajĕzd Serb- 
skeho busa do Prahi. Přejemy knjezej Har- 
telej zbožo do noweho zastojnstwa a jemu 
a towarstwu žohnowane skutkowanje na 
dobro čĕsko-serbskeje wzajomnosće. T.M.

„Źoga su te druge... ?“
Njeźelu, 5. mĕrca, jo se swĕšiła serbska 
namša w rĕdnem wobnowjonem Drjenoj- 
skem wosadnem domje. Na namšu, kota- 
ruž stej žarźałej Schiittojc nan a syn, su 38 
namšarjow zbliska a zdaloka pšichwatali, 
tak Feikowe z Barlinja, kotarež pochadaju 
z Borkow. Hans-Christoph Schutt jo se wjel- 
gin procował a z dobreju dolnoserbskeju 
fonetiku prjatkował. Pozawnowa kupka ze 
jsy jo kšasnje tšubiła a Regina Mullerowa 
z Drjenowa jo grała na orgelach. Prjatkař 
Juro Frahnow jo tenraz sejźeł mjazy nam- 
šarjami a jogo žeńska Hani jo se zasej 
starała wo kafejpiśe po namšy. W  swojej 
mćdlitwje jo farař na wumĕńku Dieter Schutt 
ze Zylowa na to spomnjeł, až smy pśecej 
jano małka kupka namšarjow. Tak se pša- 
šam: Źo ga su te druge byli ze jsy? Se my- 
slim, až nic wšykne su byli w Borkowach, 
źož jo Hochoska kupka teater grała. Ten 
wjeliki znaty Drjenojski chor, Drjenojska 
Domowinska kupka, ten šlodař, ceptarki, 
sobuźĕłaśerje serbskich institucijow abo te 
wukniki? Ale wšake kśesćijany ze jsy su ga 
pśišli na rĕdnu namšu, kćtaružsu źaržali 
nan a syn. Siegfried Malk

Pomhaj Bćh! To je postrowjenje ewangel- 
skich Serbow, hdyž so zetkaja, ale tež mje- 
no časopisa wĕriwych. Tute postrowjenje 
sy njedźelu, 26. februara, wfarskim domje 
w Slepom dwajadwaceći razow sfyšeć mćhł. 
Tu zetkachu so swĕrni serbscy wĕriwi wo- 
sady ze superintendentom Janom  Malin- 
kom k popołdnišemu modlenju a spĕwa- 
nju. Superintendent Malink čitaše nam psalm 
121, štučki 1 do 8, a z 1. lista Pawoła na 
Korintiskich 13,1 do 13. Wosłyšanymteksće 
prĕdowaše won jara wotewrjenje a nutr- 
nje. Wuzbĕhny, zo je při wšĕm tola lubosć 
ta najwjetša moc, kotraž wšo přewinje. Ale 
je so tež jara nutrnje spĕwało, a to kĕrluše

Po dołhej přestawce staj 11. mĕrca Buke- 
čanska wosada a sup. Malink přeprosyłoj 
na wosadne popołdnje do Bukec. Njehla- 
dajo na zymske wjedro je so 20 ludźi z Bu- 
kec a wokolnych wsow na žurli wosadneho 
domu zhromadźiło. Sup. Malink je mĕł 
krćtku nutrnosć a je mjez druhim wo sćerp- 
nosći rĕčał. W  tym zwisku je dopomnił na 
bohatu serbsku tradiciju Bukec a tež poka- 
zał na dźensnišu narodnu situaciju. Ale 
snadź nam nowa nadźija swita. Bukečan-

Nimski casnik „Markischer Bote" dajo ter- 
miny za tśeśi mĕrcojski końc tyźenja k wĕ- 
sći: zapust w Barbuce a Serske kafejowe 
blido w Zušowje. Se wĕ, až rozsuźijom se za 
Serske blido, a to nic jano togodla, až se 
how w rĕdnej atmosferje kafej pijo.

Wušej 30 luźi su tenraz na serbske zma- 
kanje pśichwatali. Smy w śichem casu a 
tak słuša k tomu, až se how teke spiwaju 
nĕkotare pasiońske kjarliže. Wjele jo se teke 
zasej wulicowało. Na zachopjeńku jo se z 
jadneju minutu śicha spominało na Jurija 
Brĕzana. Pćglĕdnuło jo se teke do wšakich 
casnikow, tenraz samo do Serbskich Nowin 
z Budyšyna. Knĕz Frahnowjošefredaktoroju 
Nowego Casnika Gregoru Wieczorekoju a 
jogo žeńskej, kćtarejž stej se njedawno 
ženiłej, a knĕni Lukasowej wuspiwał rĕdny 
spiw „G až ja  tu drogu znajom ...". Ziwali su 
se wobźĕlniki Serskego blida, až se nĕnt w

Prĕnje zetkanje Drježdźanskich Serbow 
w tutym lĕće je so sobotu, 25. nalĕtnika, 
w starowni swjateho Michała w Friedrich- 
stadtće wotmĕło. W jac hač dwaceći wopy- 
towarjow bĕ so w jeje přijomnych rumno- 
sćach zešło k ekumeniskej pobožnosći, ko- 
truž dźeržeše tonkroć Serbski superinten- 
dent Jan  Malink, rozwažujo wo česćowa- 
nju swjateje Marje tež pola ewangelskich 
křesćanow. Přizamkny so čiła bjesada při 
kofeju a dobrej skibce tykanca, napječe-

„LubyJezu, m ysm ytu", „Twar, o moja du- 
ša", „Wulki Božo, my smy tu" a „Najrjeńši 
Jezu". Dale słyšachmy hišće wo přisłowach, 
kiž je Matej Handrik wokoło Slepoho ze- 
zbĕrał, a rĕčachmy wo dalšim wudobywa- 
nju brunicy, kiž Slepjansku wosadu wo- 
hroža. Sotry Gertrud Hermašowa, Elska 
Myškowa a Hana-Marja Hajnowa mĕja- 
chu paktež hižo kofej, tykanc a pječwo přiho- 
towane, tak zo je so třihodźinske zetkanje 
borze minyło. Rozžohnowałje so ze wšĕmi 
před durjemi naš wosadny farar Huth.

Na tutym puću wšĕm wutrobny dźak, 
wosebje pak superintendentej Malinkej!

Lenka Nowakowa

ska WITAJ-skupina je so z radźenym pro- 
gramom předstajiła. Připćdla su mali pjera- 
chojo mohli raz dožiwić žiwu serbsku rĕč 
zwonka pĕstowarnje. Je  wažny nadawk za 
přichod, dźĕći sobu do serbskeho cyrkwin- 
skeho dźĕła zapřahnyć. W šitcy su potom 
hišće byli přeprošeni na kofej a tykanc a 
težspĕwanje njeje falowało. Bukečanskej 
wosadźe słuša wulki dźak a připćznaće za 
wuhotowanje rjaneho zarjadowanja.

M ato Krygar

Spisowaśel Jurij Koch a farař na wumĕń- 
ku K laus Lischewsky w rozgron je  na 
Serskem bliźe w Zušowje Foto: S. Malk

spotnem casu hyšći zapust swĕśi na serb- 
skej jsy. To ga njama nic wĕcej z nałogom 
abo serbskeju tradiciju cyniś.

Siegfried Malk

nym wot pilnych serbskich Drježdźanjan- 
kow. Dalši wjeršk popołdnja poskići hćsć 
z Choćebuskeho Serbskeho muzeja, Wer- 
ner Meškank. Won přednošowaše žiwje a 
nazornje wo dokřesćanskej wĕrje a wo při- 
bohach starych Serbow, kotrež předstaje- 
še w słowjanskim a hišće šĕršim indoeurop- 
skim zwisku a kotrejež slĕdy namakaja so 
tež hišće w našich dźensnišich nałožkach 
a přiwĕrkach.

Sonja Wolkowa

Serbske zmakanje w sichem casu

Zetkanje Serbow w Drježdźanach

Wosadne popoldnje w Bukecach

Pomoc za Tansaniju -  nadźija za Nĕmsku

Impresije z Tansanije: Rakečanka ze swojimi nowymi přećeiemi (nalĕwo); wot nemskeho inženjera natwarjena moderna cyrkej, 
kiž so zdobom jako Montessorijowa pĕstowarnja wužiwa (srjedźa); wučer a farar w  šulskej rjadowni Fota: priwatne

Budyski cyrkwinski wobwod ma hižo dźe- 
sać lĕt partnerski wobwod w končinje Mount 
Meru wTansaniji. Dieceza Meru wobsteji 
z pjeć distriktow. Z nich ćerpi wosebje južny 
distrikt hižo štyri lĕta pod wulkej suchotu. 
Tam trjebaja wbohi lud, wuhłćdnjeny skot 
a zničena přiroda nuznje našu pomoc. Lu- 
dźo z Budyskeho cyrkwinskeho wobwoda, 
křesćenjo a njekřesćenjo, pomhaja z wob- 
stajnymi a hustodosć wulkomyslnymi pje- 
nježnymi darami. Wospjet sej małe skupi- 
ny z Budyšina do Tansanije dojĕdźechu. 
Tam na mĕstnje so pomocne projekty najlĕ- 
pje rozrĕča a koordinuja. Wosom ludźi 
z Rakečanskeje wosady bĕ w februaru dwĕ 
njedźeli dołho pola wosadnych wTansaniji 
na wopyće a zhoni tam wo jich nuzach, 
starosćach a wjeselach. Třo Rakečenjo bĕch- 
my tam hižo raz před pjeć lĕtami byli. 
Nĕtko mćžachmy widźeć, kakwažneje, zo 
so wšitke projekty z radu a skutkom přewo- 
dźuja. Jenož tak mćže so krute a swĕrne 
partnerstwo wuwiwać.

Dołho trajaca suchota w južnym distrik- 
će Meru ma žałostne wuskutki. W šĕ proco- 
wanja tamnišich wobydlerjow maja jenož 
snadny wuspĕch, přetož najwažniši žiwjen- 
ski zakład, woda, na wjele mĕstnach faluje. 
Cyłkownje pak mćžachmy tola dobre wu- 
wiće zwĕsćić. Wone je mćžne, dokelž ludźo 
pola nas z křesćanskeje zamołwitosće staj- 
nje zaso wot swojeho bohatstwa woteda- 
waja - ideelnje, materielnje a financielnje. 
Na wjele mĕstnach su naše pjenježne dary 
trĕbne k přežiwjenju. Husćišo so nam praji, 
zo mĕjachu Afričenjo w bĕhu stawiznow 
přeco jenož z křesćanami a z cyrkwju do- 
bre nazhonjenja. Před nĕkak sto lĕtami 
započachutam misionarojo Lipšćanskeho 
misionstwa skutkować. Woni njenatwari- 
chu jenož misionske stacije a cyrkej, ale 
starachu so tež wo zarjadowanje šule a 
strowotnistwa. Tute tři stołpy su solidny 
zakład dźensnišeho žiwjenja - cyrkej a 
křesćanstwo, šula a kubłanje, mediciniske

Biskop Paulo Akyo a Rakečanski fa ra r  Andreas Kecke 
posw jeć išta j nowy w odow od , tw arjeny  z pjenježnych  
darow  z Budyskeho cyrkwinskeho wobwoda.

zastaranje a wothladanje.
Tele tři pola su tež ćežišća 
našeje pomocy.

W  Tansaniji su mnozy 
nawuknyli swoje žiwjenje 
wusmĕrić po bibliji. Jezus 
Chrystusjetam kruty wob- 
statkžiwjenja. Husto smy 
začuwali, kak dawa kře- 
sćanska wĕra ludźom ze- 
pĕru a dowĕru, nadźiju a 
wĕstotu. Zo su wosadni w 
Tansaniji žiwi ztuteje nje- 
wučerpajomneje mocy, tež 
moju wutrobu tu doma 
we Łužicy z radosću na- 
pjelnja. Hladajo na skoro 
njenasytne konsumowe my- 
slenje w Nĕmskej možemy 
z teho nadźiju čerpać - 
nadźiju za nas. Njetrjeba- 
my so wot materielnych 
wĕcow wobknježić dać, ale mĕli sej bćle 
wažić čłowjeske hodnoty kaž sprawnosć, 
sobučuće, zamołwitosć, skromnosć, 
dźakownosć, lubosć k blišemu.

Zo bychu ludźo wTansaniji scyła wĕstu 
žiwjensku kwalitu docpĕć mohli, trjebaja 
našu pomoc - z wutrobu a z rozumom. My 
w bohatej Nĕmskej dyrbjeli bćle na to 
dźiwać, zo njetrjebamy přeco wšitko wob- 
sedźeć, štož so nam skići, ale zo so na to 
wobmjezujemy, štož kžiwjenju trjebamy. 
Mĕsto teho mĕli Tansaničanow podpĕro- 
wać, zo bychu so kubłanske možnosće w 
cyrkwi a šuli zdźerželi a polĕpšili. Tam na 
přikład dćstawaja wšitke dźĕći, kiž do šule 
chodźa, w šuli wšĕdnje wobjed. Tuton pak 
so wot šulskich pjenjez njehodźi wjace 
zapłaćić, dokelž so suchoty dla hižo štyri 
lĕta dołho lĕdma nĕšto žnĕje. Majs a buny 
dyrbja so za wysoke płaćizny kupić. W ot 
septembra 2005 so wot Budyskeho daro- 
wanskeho konta za 5 000 šulerjow šulska 
jĕdź płaći. Jĕdź za jedne dźĕćo za jedyn

mĕsac płaći jedyn euro. Na konće za šul- 
sku jĕd ź je  hač do mćžnych přichodnych 
žnjow hišće 15 000 eurow trĕbnych. Teho- 
dla prošu tež tu wutrobnje wo to, zo bychu 
mnozy mało dali, zo by so wjele docpĕło. 
Tež wjetše dary su wĕzo witane. Přepoka- 
zać hodźa so na deleka wozjewjene konto.

Poprawom su hišće dalše projekty trĕb- 
ne. Tansaničenjo sej přeja, zo by so syro- 
townja natwariła. To je woprawdźe nuzne, 
wšako wjele dźĕći žanych staršich wjac 
nima. Aids a malarija žadatej sej wjele 
woporow. Syroty njesmĕli sebi samym pře- 
wostajene wostać.

Njech su nam naši bratřa a naše sotry 
w Tansaniji naležnosć wutroby po Jezuso- 
wych słowach: „Štož sće sčinili jednemu 
z mojich najmjeńšich bratrow, to sće mi 
sčinili." (Matej 25,40) Anne Simonowa

Dary: Kirchenbezirk Bautzen / Tansania
• Konto: 1 000 011 557 • KSpK Bautzen
• BLZ855 500 00



Powĕsće
Hodźij. Lĕtsa swjeći Hodźij swoj tysaclĕtny 
jubilej. Ztudyšeje wosady a z jeje Božeho do- 
mu je w bĕhu lĕtstotkow prudźiło wjele žohno- 
wanja do Serbow. Dźensa je tu serbske žiwje- 
nje nimale dowuklinčało. Składnostnje jubileja 
pak su Serbja lĕtsa dwojce do Hodźija prošeni: 
na serbski dźeń 18. meje a na serbski cyrk- 
winski dźeń 1. a 2. julija.

Baži dom w Hodźiju je m acerna cyrkej 
wšĕch wokolnych serbskich katoiskich a 
ewangelskich w osadow . Tež na woponu 
gmejny (naprawo) a na signeće tysaciĕtneho 
jubileja je won zwobraznjeny.

Choćebuz. Pod nawodom fararja Helmuta Hu- 
paca wuradźowachu čłonojo Spĕchowanskeho 
towarstwa za serbsku rĕč w cyrkwi a nĕkotři 
hosćo dnja 24. februara w Serbskim muzeju w 
Choćebuzu hromadźezjednačelku Ludoweho 
nakładnistwa Domowina Marku Maćijowej a 
lektorku dr. Irenu Šĕrakowej wo wudaću no- 
wych delnjoserbskich spĕwarskich. Spĕwarske 
maja hišće lĕtsa wuńć a budu wuhotowane 
z notami a z kĕrlušemi we łaćonskim a šwa- 
bachskim pismje.

Łaz. Spĕchowanske towarstwo Doma Zejlerja 
a Smolerja je njedawno wudało dwurĕčnu kniž- 
ku wo Janu Haješu (1873-1960), kotryž bĕ 
w swojim času daloko přez mjezy Łazowskeje 
wosady znatyjako překupc, serbski procowar 
a swĕrny křesćan. Knižka je wušła w rjedźe wo 
wuznamnych Łazowskich wosobinach, w ko- 
trymž předstajichu so mjez druhim hižo farar 
Zejler, farar Malink a ludowa basnjerka Hańža 
Budarjowa.

Pomhaj Boh 
časopis ewangelskich Serbow 

Budyšin. Na wopyće we Łužicy přebywaštaj 
w mĕrcu mandźelskaj Sandra a Raymond Matt- 
hijetzecz Texasa. Hižo wjackroć wopytaštaj do- 
miznu swojich serbskich prjedownikow, posled- 
ni raz před dwĕmaj lĕtomaj, hdyž wobdźĕlištaj 
so na konferency k 150lĕtnemu jubilejej wupu- 
ćowanja Serbow we Wukrančicach. Tehdy skła- 
dowaštaj tež nahladny pjenježny dar za wob- 
nowjenje serbskeho Lutheroweho pomnika we 
Wĕtrowje. Při swojim lĕtušim wopyće chcyštaj 
wosebje serbske dojutrowne wašnja zeznać a 
wopytaštaj mjez druhim wiki jutrownych jej- 
kow w Serbskim domje a jutrownu wustajeńcu 
w Serbskim muzeju. Wobaj staj čłonaj serb- 
skeho towarstwa w texaskim Serbinje.

Poršicy. W ot 19. do 26. mĕrca přewjedźe so 
w tudyšej wosadźe ewangelizacija ProChrist. 
Na wosom wječorach je so z pomocu satelita 
live-program pod hesłom „Dwĕlować a so dźi- 
wać"zeznatymfararjom Ulrichom Parzanyjom 
z Olympiskeje hale z Mnichowa do Poršiskeje 
cyrkwje přenjesł. Za to bĕ wosada cyrkej swje- 
dźensce wupyšiła a so wo wotpowĕdny wobłu- 
kowy program postarała. Na akciji ProChrist 
wobdźĕli so lĕtsa 1 250 wsow a mĕstow we 
wjacorych krajach Europy. W  Budyskim wokrje- 
su bĕ to nimo Poršiskeje hišće Załomska wosada.

Dary

W  februaru je so dariło za Pomhaj Bćh 50 
eurow, 36 eurow, 20 eurow a dwojce 12 
eurow. Boh žohnuj dary a darićelow.

Spominamy
Před sto lĕtami, 2.4.1906, zemrĕ w Rakecach 
farar na wusłužbje Julius Herman Golč. Na- 
rodźił bĕ so 1831 w Dubom jako syn knježeho 
šosarja. Won wotrosće w Barće, hdźež bĕ jeho 
nan potom z inspektorom, wopyta gymnazij w 
Budyšinje a studowaše teologiju w Lipsku. Po 
třoch lĕtach wučerjenja w Lipsku a w Budyšinje 
sta so 1862 z fararjom w Rakecach a wosta to 
štyrceći lĕt. Z gymnazialneho časa sem jefarar 
Golč we wšelakich serbskich towarstwach sobu 
skutkował. 1847 słušeše k sobuzałožerjam Ma- 
ćicy Serbskeje a bĕ při jeje połstalĕtnym jubi- 
lejujedyn mjez dźesaćzłotymijubilarami, kotrymž 
so tehdy čestne sobustawstwo spožči. Tehoru- 
nja bĕ sobuzałožer a čestny sobustaw Rakečan- 
skeho serbskeho towarstwa „Lipa", w kotrymž 
tež husćišo přednošowaše. Won bĕ „muž bjez 
poroka a falša" a we wosadźe nimomĕry woblu- 
bowany. Wšelake je tu wuskutkował: 1868 ge- 
neralne wobnowjenje cyrkwje, 1874 leće nowych 
zwonow pola Gruhlec lijernje w Małym Wjelko- 
wje, 1883 zarjadowanje noweho pohrjebnišća, 
1898 zatwar nowych pišćelow. 1902 poda so 
na wumĕnkajeho syn z prĕnjeho mandźelstwa 
bu jeho naslĕdnik w Rakečanskim zastojnstwje. 
HdyžfararGolčzemrĕ, dosta sej najwyšeje chwal- 
by: „Lĕpje hačje so njeboćički wo swoju wosadu 
starał, njemože so najswĕrniši nan wo swoju 
swojbu starać."

Přeprošujemy
01.04. sobota
14.00 kemše z Božim wotkazanjom we Wo- 

jerecach (sup. Malink), po tym zet- 
kanje w Lutherowym domje

02.04. Judika
10.00 kemše w Budyšinje na Michałskej 

farje z kemšemi za dźĕći
(sup. Malink)

12.00 nutrnosć w serbskim rozhłosu 
(sup. Malink)

09.04. Palmarum -  bołmončka
14.30 wosadne popołdnje w Slepom 

(sup. Malink)

14.04. ćichi pjatk
09.00 kemše z Božim wotkazanjom w Ra- 

kecach (sup. Malink)
12.00 nutrnosć w serbskim rozhłosu 

(farar dr. Buliš)
14.30 kemše z Božim wotkazanjom w Bu- 

dyšinje w Michałskej z kemšemi 
za dźĕći (sup. Malink)

17.04. 2. dźeńjutrow
12.00 nutrnosć w serbskim rozhłosu 

(sup. Malink)

25.04. wutora
19.30 bibliski kruh w Budyšinje na Mi- 

chałskej farje

26.04. srjeda
14.00 wosadne popołdnje pola Kowarjec 

we Wuježku pola Wosporka 
(sup. Malink)

03.05. srjeda
14.00 wosadne popołdnje w Minakale 

(sup. Malink)

07.05. Jubilate
10.00 kemše z Božim wotkazanjom w Bu- 

dyšinje w Michałskej z kemšemi za 
dźĕći (sup. Malink)

12.00 nutrnosć w serbskim rozhłosu 
(sup. Malink)

